
	[bookmark: _Hlk69199583]1. ՀՀ արդարադատության նախարարություն

	27.02.2025թ.

	
	N /27.1/8151-2025

	[bookmark: _Hlk192174199]Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետում ամրագրված կարգավորման համաձայն՝ նախագծերը նախապես կարծիքի են ուղարկվում շահագրգիռ մարմիններին նախագիծը ներկայացնողի կողմից։
Ոչ նորմատիվ բնույթի նախագծերը կարծիքի են ուղարկվում նաև արդարադատության նախարարություն, բացառությամբ օրենքի կիրարկումն ապահովող միջոցառումների մասին, աշխատանքային խմբերի (հանձնաժողովների, հանձնախմբերի) մասին, գույք հետ վերցնելու կամ ամրացնելու մասին նախագծերի․
Վերոգրյալ իրավակարգավորման բովանդակությունից պարզ է դառնում, որն այն պարագայում, երբ ներկայացված ոչ նորմատիվ բնույթի նախագծերը վերաբերում են գույք հետ վերցնելուն, ամրացնելուն կամ գույքի հետ կապված այլ հարաբերությունները կարգավորելուն և նախագծի շրջանակներում ՀՀ արդարադատության նախարարությունը շահագրգիռ մարմին չի հանդիսանալու, ապա նախագծի վերաբերյալ կարծիք չի տրամադրվելու։ 
Նկատի ունենալով այն հանգամանքը, որ ներկայացված նախագծի պարագայում ՀՀ արդարադատության նախարարությունը շահագրգիռ մարմին չի հանդիսանում և միևնույն ժամանակ ղեկավարվելով Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետի պահանջներով՝ հարկ ենք համարում նշել, որ ներկայացված ««Հայաստանի թեթև արդյունաբերության զարգացման կենտրոն» հիմնադրամին անհատույց օգտագործման իրավունքով անշարժ գույք տրամադրելու մասին»» ՀՀ կառավարության որոշման նախագծի վերաբերյալ ՀՀ արդարադատության նախարարության կողմից կարծիք չի ներկայացվում։
	Ընդունվել է։ 

	2. ՀՀ Կադաստրի կոմիտե
	03.03.2025թ.

	
	N ՍԹ/4151-2025

	   Առաջարկում ենք Նախագծի փաթեթում ներառել Նախագծի 1-ին կետում նշված քաղաք Երևան, Կոմիտասի պողոտա, 49/3 հասցեում գտնվող շենքի 3-րդ հարկի՝ անհատույց օգտագործման իրավունքով տրամադրվող 410 քմ մակերեսով տարածքի հատակագիծ-սխեման:
   Միաժամանակ առաջարկում ենք Նախագծին կից ներկայացված հիմնավորման 3-րդ կետում «ամրացնել» բառը փոխարինել «տրամադրել» բառով՝ հաշվի առնելով այն հանգամանքը, որ անշարժ գույքը տրամադրվում է անհատույց օգտագործման իրավունքով:
Տեղեկացնում ենք նաև, որ ՀՀ տարածքային կառավարման և ենթակառուցվածքների նախարարությունը 2025 թվականի փետրվարի 24-ի
N ԴԽ//6062-2025 գրությամբ Կադաստրի կոմիտե է ներկայացրել «Պետական գույքն օտարելու մասին» ՀՀ կառավարության որոշման նախագիծ, որի համաձայն՝ նախատեսվում է մրցույթով օտարել վերոնշյալ հասցեում գտնվող անշարժ գույքը՝ 15,102.5 քմ մակերեսով շենքը և դրա օգտագործման ու սպասարկման համար հատկացված 0.618758 հա մակերեսով հողամասն ամբողջությամբ:
	Ընդունվել է։ 
Կցվել է հատակագիծ-սխեման։

	3. ՀՀ ֆինանսների նախարարություն

	06.03.2025թ.

	
	N 01/9/4896-2025

	[bookmark: _Hlk186810423][bookmark: _Hlk186810521]Նախագծով առաջարկվում է ՀՀ սեփականությունը հանդիսացող՝ ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին ամրացված՝ Երևան քաղաքի Կոմիտասի պողոտայի 49/3 հասցեում գտնվող շենքի 3-րդ հարկը՝ 410 քառ. մետր մակերեսով անշարժ գույքը 1 տարի ժամկետով անհատույց օգտագործման իրավունքով տրամադրել «Հայաստանի թեթև արդյունաբերության զարգացման կենտրոն» հիմնադրամին՝ կանոնադրական գործառույթներին համապատասխան գործունեություն իրականացնելու համար մասնավորապես՝ թեթև արդյունաբերության զարգացման համար Միացյալ ազգերի կազմակերպության «Հայաստանի Հանրապետության արտահանման ուղղվածություն ունեցող ոլորտների մրցունակության բարձրացում՝ արդիականացման միջոցով և դեպի շուկա մուտք ապահովելով» ծրագրի հետ համատեղ թեթև արդյունաբերության ոլորտի ուսուցման կենտրոնի գործունեության, մասնագետների պատրաստման և ոլորտի ընկերություններին համապատասխան ծառայությունների մատուցման նպատակով։
Հիմնավորման մեջ նշվում է նաև, որ վերոնշյալ գույքի հնարավոր օտարման դեպքում հիմնադրամը պատրաստ է հնարավորինս շուտ ազատել տարածքը։
Այս առումով հայտնում ենք, որ ՀՀ տարածքային կառավարման և ենթակառուցվածքների նախարարության 24.02.2025թ. N ԴԽ//6062-2025 գրությամբ ՀՀ ֆինանսների նախարարություն է ներկայացվել նշված տարածքը մրցույթով օտարելու վերաբերյալ նախագիծ, հետևաբար միաժամանակ վերոնշյալ երկու նախագծերի շրջանառումը գտնում ենք ոչ նպատակահարմար:
Այնուամենայնիվ ներկայացված Նախագծով պետական գույքի օգտագործման՝ առաջարկվող տարբերակի (մասնավորապես՝ Հիմնադրամին անհատույց օգտագործման իրավունքով տրամադրման) փոխարեն, պետական գույքի կառավարման արդյունավետության տեսանկյունից ելնելով, առաջարկում ենք քննարկել գույքը Հիմնադրամին վարձակալությամբ տրամադրման տարբերակը:
	Ընդունվել է ի գիտություն։ 

	4. ՀՀ տարածքային կառավարման և ենթակառուցվածքների նախարարություն
	06.03.2025թ.

	
	N ԴԽ//7428-2025

	1. [bookmark: _Hlk192174363]Նախագծի 1-ին կետում «Հայաստանի Հանրապետության Տարածքային կառավարման և ենթակառուցվածքների նախարարության Պետական գույքի կառավարման կոմիտեին» արտահայտությունը փոխարինել «Հայաստանի Հանրապետության Էկոնոմիկայի նախարարությանը» արտահայտությամբ, իսկ անհատույց օգտագործմամբ սահմանված ժամկետը համապատասխանեցնել Գործարար ծրագրով /այսուհետ՝ Ծրագիր/ սահմանված ժամկետին, ինչպես նաև Ծրագիրը համապատասխանեցնել ՀՀ կառավարության 21.04.2023թ. թիվ 595-Ն որոշմամբ հաստատված օրինակելի ձևին։ Միաժամանակ հաշվի առնելով, որ ներկայումս ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի կողմից շրջանառվում է ք. Երևան Կոմիտասի պողոտայի 49/3 հասցեում գտնվող շենքի օտարման վերաբերյալ համապատասխան իրավական ակտի նախագիծ, առաջարկում ենք անհատույց օգտագործման  տրամադրման առավելագույն ժամկետ սահմանել վեց ամիս

	Ընդունվել է։ 

	2. [bookmark: _Hlk192174334]Նախագծի 2-րդ կետում նշված «տասնօրյա» ժամկետի փոխարեն սահմանել նվազագույնը «մեկամսյա» ժամկետ
	Ընդունվել է։ 

	3. Ներկայացնել նախագծում նշված Երևան քաղաքի Կոմիտասի պողոտայի 49/3 հասցեում գտնվող շենքի 3-րդ հարկից 410ք.մ. մակերեսով տարածքի հատակագիծը։

	Ընդունվել է։ 

	5. ՀՀ վարչապետի աշխատակազմ

	31.03.2025թ.

	
	N 02/16.3/9781-2025

	1. Ներկայացված նախագիծն անհրաժեշտ է համապատասխանեցնել ՀՀ կառավարության 2023 թվականի  ապրիլի 21-ի N595-Ն որոշմամբ հաստատված պետական գույքի անհատույց օգտագործման տրամադրման կարգի (այսուհետ՝ կարգ) պահանջներին: Մասնավորապես կարգի 16-րդ կետի կարգավորումների համաձայն՝  կոմիտեն կարգի 9-րդ կետի համաձայն ներկայացված դիմումները ստանալուց հետո (…) մշակում է գույքն անհատույց օգտագործման տրամադրելու մասին ՀՀ կառավարության որոշման նախագիծը և այն օրենսդրությամբ սահմանված կարգով ներկայացնում ՀՀ վարչապետի աշխատակազմ։
	Ընդունվել է

	  2. Բացի այդ, նախագծի 2-րդ կետի 1-ին և 2-րդ ենթակետերով սահմանված դրույթները կրկնում են կարգի 19-րդ կետում արդեն իսկ առկա դրույթները, որի պարագայում դրանց ամրագրման անհրաժեշտությունը հիմնավորված չէ:
	



